
  Шәрәф Мөдәрриснең 90 еллыгына багышланган
           “Мин ант иттем халкыбызга күзем төбәп,

            Сүзем биреп, имзам салып каным белән...” исемле әдәби-музыкаль монтаж.
(Зал бәйрәмчә бизәлгән, шагыйрьнең портреты, китаплар күргәзмәсе, интрактив такта; китапханә мөдире Яфизова А.Р. башкаруында “Чүпрәле” җыры белән башлана)

       Укытучы. Һәр төбәкнең үзгә гүзәллеге иң башлап аның табигый мөлкәтендә күренә. Мондый байлыклар беренче булып күзгә ташлана, шуларга карап сокланасың. Чүпрәле ягында исә калын урманнар да, ашкынып агучы елгалар да, җәелеп киткән болыннар да, җир астының бетмәс хәзинәләре дә юк.Ә шулай да Чүпрәле районы- республикада һәм гомумән, ил күләмендә танылган күренекле кешеләрнең кендек каннары тамган төбәк. Район кешеләре- бабалары Каракитә авылыннан булган, татар дөньяви шигъриятенә нигез салучы Г.Кандалый, әнисе Иске Чокалы авылыннан булган олуг галим Ш.Мәрҗәни, Түбән Чәке авылында туып үскән олуг тарихчы һәм педагог Һ.Атласи, Яңа Задурда туган мәшһүр мәгърифәтче Ш.Әхмәров кебек данлыклы шәхесләр белән горурланып яшиләр.
          Бу якларда туып үскән , татар әдәбятының күренекле вәкилләре – Ш.Мөдәррис, З.Нури, Ш. Рәкыйпов, Кыям Миңлебаев, Р.Рәкыйпов кебекләр халык ихтирамын казандылар. Аларның әсәрләрен яратып укыйлар.
         Бүген исә , без, хөрмәтле укучылар, якташыбыз Ш.Мөдәрриснең 90 еллык юбилеен билгеләп үтәбез,шулай ук аның язган шигырьләрен тыңлап китәрбез. 

5а сыйныф укучыларының чыгышлары:

Ш. Мөдәррискә.

   Шәрәф абый Мөдәрриснең
    Бүген бит туган көне
     Һәр көн шулай җыелабыз

    Хөрмәт иткәнгә сине.

    Безнең авылда тугансын,

    Гади авыл малае,

    Шигырьләр иңат иткәнсең

    Гөр китереп дөньяны.

    Сугышта катнашкансың син,

    Беләбез тагын шуны.

    Күкрәгеңне бизәп тора

    Кызыл йолдыз ордены.

    Шәрәф Мөдәррис шикелле 

    Шагыйрь булырга телим,

    Шуңа күрә мәктәпкә

    Белем алырга йөрим.

    Безнең Шәрәф,

    Безнең районда яшәгән

    Шәрәф Мөдәррис бабай,

    Аның язган шигырьләрен

    Укыган һәрбер малай.

   Мин дә яраттым аның

   Китапларын укырга,

   Шигырьләре бигрәк күп,

   Сыймый җәйсәнң зур кырга.

Эльвира. Шәрәф Хасиятулла улы Мөдәррисов 1919 елның 1 ноябрендә Чүпрәле районы Түбән Каракитә авылында  крестьян авылында туа. Туган авылында башлангыч 4 сыйныфны тәмамлый һәм 1932 елда күрше Мунчали авылындагы 7 еллык мәктәпне тәмамлагач,1935 елда Казанга китә һәм педагогия институты каршындагы рабфакка укырга керә.Аннан икееллык укытучылар хәзерләү институтында укый.
Айнур. Киндер күлмәк иде өстемдә

             Ертык капчык иде аркамда
             Килеп төштем тангы Казанга

             Ярты шәһәр йоклап калганда

             Мең тугыз йөз утыз бишенче...

             Сентябрьнең тәүге атнасы...

             Басулардан килгән малайга 
 Казан, Казан,ишек ачсаңчы!

Эльвира. 1936 елдан ук Ш.Мөдәрриснең шигырьләре матбугатта күренә башлый.

Рәмис.       Фатих Хөсни синең мәкаләң

                   Кинәт шунда күзгә чалына

                   Нидер сукты кинәт йөрәккә

                   Китә яздым шунда егылып:

                   Чагылдырды күзне яктылык,

                   Килеп бәрде җанга җылылык!

                   “Татарстан” мине сәламли.

                  Карыйм кабат, укыйм яңадан

                  Шушы таңда нурлы Казанда
                  Кабат тудым төсле анадан

                  Кояш нуры-гәзит битендә

                  Гәзит нуры-минем исмемдә.

                  Ертык капчык иде аркамда,

                  Киндер күлмәк иде өстемдә.

Гөлия. 1937 елда 18 яшьлек егетнең “Үскәндә “ исемле беренче шигырьләр җыентыгы дөнья күрде. Шагыйрьнең әдәби өлкәсендәге беренче җимешләре дә яшьли күренә.1941 нче елда аның тәрҗемәсендә Чуваш әдәбияты классигы  Константин Ивановның атаклы “Нарспи” поэмасы басылып чыга. Берникадәр “Вакыт”, “Республика яшьләр” газетасында,”Яшь сталинчы”(хәзерге “Татарстан яшьләре”редакциясендә эшләгәннән соң ,Шәрәф 1941-елның язында Кызыл Армия сафларына алына. Шул ук елның җәендә яраланып мәкәү госпиталенә эләгә, аннан Казанга һәм Каракитәгә кайта. Ул шунда авылындагы яшьтәше, дустына хат яза:

                     ”Харис дуска” 
Ринат.      Ярсый йөрәк, Харис, газапланып,

                 Чыдар хәл юк , йөрәк сызлауга...

                 Очмак булам шунда канатланып,

                 Безгә таныш канлы кырларга!

                 Әй, син, Харис, минем җан дустым!

                 Үч ал, туган,үч ал, минем тәндә 

                 Җәрәхәтләр әрнеп тормасын!

                 Тимер йөрәк синдә, тимер гәүдә

                 Көрәш дустым!Көрәш кардәшем!

Эльвира.   1942- елның җәендә, сәламәтлеге яхшыргач, ул яңадан сугышка китә. Фронтта татар телендә чыга торган “Ватан өчен” исемле газета редакциясендә хәрби корреспондент булып хезмәт итә. 1943 елда “Тунчы Ватан” исемле поэмасында шагыйрь нәныкъ менә үзе аралыш яшэгэн гади совет кешеләренен хислэрен чагылдыра.

Әлфия. 1946 елнын язында армиядән кайткач, Шәрәф Мөдәррис “Кызыл Татарстан”( хәзерге Ватаным Татарстан) газетасы редакциясендә әдәби хезмәткәр булып эшли. 1956 елда ул, читтэн торып укып, И. Горький исемендәге әдәбият институтын тәмамлый. Сугыштан соңгы елларда Шәрәф Мөдәрриснең әдәби иҗаты, жанр һәм эчтәлек ягыннан да үсеп җәелеп китә. Ул зур күләмле поэмалар яза, хикәяләр иҗат итә. 1963 елда “Дуслар куңеле” исемле шигырьләр җыентыгын чыгара.
   .

Гелназ. Ул гомер буе телләр өйрәнә, инглиз һәм немец телләрен яхшы белә. Гарәп һәм латин телләрен яхшы үзләштерә. Шәрәф Мөдәррис узен генә белгән, үзен генә сөйгән шагыйрь түгел. Ул бүтән язучылар, художникларны хөрмөт итеп ,алар турында озын озын мәкаләләр яза.
“ Бер   рәсем”  шигырен уку  

“Туган авыл “  җыры Яфизова А.Р. башкара .

(Һәр строфа саен слайдлар кәрсәтелә)
Олеся.  Бассада  тик  тотен  пәрдәләнеп,

Сугышларда хәтер түренә,-
Күзем йомсам-шунда,шәүләләнеп,

Туган-үскән  кырым  күренә...

Хәтерләсәм  иптәш  дусларымны,

Барсы- алтын ,барсы ягымлы,

Яратам  мин  туган  туфрагымны,

Туган авыл,туган ягымны!   
Регина.Яратам мин ал-гөл чәчәкләрен,

Кышкы карын,җәйге игенен,                                                                                                                                                                                        

Мәхәббәтле татар кызларының
Җиләк төсле алсу иренен.

Яратам мин,ал-гөл чәчәкләрен,

Таңгы балку,кичке алсуын;

Тырмавычым,көрәк-сәнәкләрем,

Абзарларда  атлар  ярсуын.

Ләйсән.Яратам мин ясмык,бодайларын,

              Күгәрченен тавык –чебиен;

              Келәт  янына  яткан  бозауларын,

              Бозау  янына  яткан  песиен.

              Тезен чүгеп,ничек  табынмасын
              Туган кырга  авыл  баласы?

              Ашкын җаным кемне сагынмасын-

  Барсы-барсы йөрәк парәсе

Ләйлә.    Хәтфә-хәтфә уңыш  диңгезләре,
                Лапас,сарай,амбар эчләре....

                Җәймә-җәймә  җитен киндерләре,
                Көнен-төнен өргән этләре.

                Сабыр  җанлы  мишәр  карчыклары,

                Мунчалинең  кичке утлары....

                Читән,киртә,акшар балчыклары,

                Ыбыр-чыбыр,җыен юк – бары...

Айнур.    Яратам мин,шуңар  даулы кырда

                 Үткән чакта көрәш коясын,-
                  Телим  бәхет,телим балкытырга

                  Туган җиргә җинү кояшын.

      Даваланып дәрья битләрендә,
      Какса да җил минем каенны,-

      Рухым  ныклы,сугыш  михнәтендә

      Туган җиргәтугры,лаеклы

      Бөтен җаным,бөтен күңелемнән

      Туган-үскән җирем яратам.

      Эх,тиз микән таныш күперемнән

      Керер көнем шунда яңадан?

Гелназ.    Шәрәф Мөдәррис  1963  елда Казанда  вафат  була . Аның  тормыш  иптәше  Ләбибә
Ихсанова  бүгенге  көндә  Казанда  яши.

Укытучы: Хәзер сүзне З.Нури премиясе лауреаты, журналистлар берлеге әгъзасы, якташыбыз шагыйрь РафаэльСираҗига бирәбез.
Укытучы. Сүзне район үзәк китапханә хезмәткәре Резидә Масумовнага бирәбез.

Алып баручы

Кадерле укучылар,хөрмәтле кунаклар!Бүгенге кичәбез ахырына якынлаша.Йомгаклап шуны әйтәсе килә:районыбызның җәүһәр ташлары булган  язучыларыбызның тормыш  юлын  , иҗатларын барлап,матур,матур  кичәләрен уздырып  хәтер  сандыгыбызга  уеп  калдырыйк.Туган  ягыбызның  тарихын,мәдәниятын  туплап,барлап,доньяга китаплар  бүләк  итүче  Рафаэль  агага
эшендә  зурдан-зур уңышлар,сәламәтлек  теләп,рәхмәтебезне  белдерик.Тарихын,мәдәниятын,

әдәбиятыбызның  энҗе  бертекләрен белгән  буынның  киләчәге дә өметле бит.

 Кичә “Мин яратам сине Татарстан!” исемле җыр белән тәмамланды.
